
 
 
 
 

НӦҺ 
  



Хwәде йә әʼфьрандаре һәр тьштед ль әʼзмана у сәр дьнйайе. Хwәде 

ль сәр дьне мәрьв бь дьлqе хwә әʼфьрандьн, ле Адәм у Һеwа гӧрʼа 

Хwәдеда нәман. Әwана бунә хwәсәрихwә у хьраби кьрьн. Ӧса жи 

зӧрʼәтед wан рʼийа wанда чун. 

 

 
 

Кʼи һәр тьштед ль әʼзмана у сәр дьнйайе әʼфьрандьн? 

........................................................................................ 



Чахе Хwәде дит кӧ хьрабийед мәрьва бе һʼәсаб гәләк ьн у нет-

мәрәме һәр кәси хьраби йә, һерс кʼәт у гот: 

«Әзе жь рʼубаре дьнйайе qьрʼа һʼәму мәрьва, һʼәйwана, 

рʼәʼwьра у тәйрәдед әʼзмен, чь кӧ мьн хӧльqандьнә биньм». 

 
 

Хwәде чь дит? 

.......................................................  



Ль сәр дьнйайе мьрьвәк һәбу, наве wи Нӧһ. Әw жь Хwәде дьтьрсийа 

у Хwәде жи әw һʼьз дькьр. Хwәде готә Нӧһ: «Ахьрийа һәр мәрьва 

перʼа гьһиштийә, чьмки дьнйа бь хьрабийа wанва тʼьжә буйә. Әзе 

qьрʼа һʼәмуйа биньм, ле тӧ бона мала хwә, чаwа бежьм, гәмике чекә.» 

 

 
 

Кʼи ль сәр дьнйайе жь Хwәде дьтьрсийа у Хwәде жи әw һʼьз дькьр? 

…………………………………........................................... 



Нӧһ, мина готьна Хwәде, гәми чекьр у жь һәр һʼәйwана, тәйрәда у 
рʼәʼwьра тʼәви хwә һьлдан, һьнәк щот-щот, һьнәк жи һʼәфт-һʼәфт, 
чаwа Хwәде гот. 
 

 
 

Нӧһ чь чекьр?..................................................................... 

 



Ль сәр дьнйайе чьл шәв у рʼожа баран бари, тофан рʼабу. Дьне бу 

бәʼр. Гәмийа Нӧһ сәр аве кʼәт. Ав ӧса бьльнд бу, кӧ һʼәму тьшт 

ньхамтьн, һʼәта һʼәму чʼийайед бьльнд жи - у саләке ӧса ма. 

 

 
 

Аве чь ньхамтьн? ........................................................... 

  



Паше Хwәде Нӧһ у һʼәмуйед бь wирʼа бир анин. 

Хwәде ль сәр дьне ба рʼакьр у ав бәрә-бәрә кем бу. 

Гәмийа Нӧһ һат у сәр чʼийайе Гьридахе, йани Арарате дани. 

 
 

 Гәмийа Нӧһ кʼи дәре дани? 

................................................................................ 



Чьл рʼожи шунда Нӧһ жь гәмийе qарʼqарʼәк бәрʼда, кӧ чу у нәһат. 

Паше әwи кәwәк бәрʼда, кӧ чу у пашда һат. Пәй wәхтәкерʼа диса кәw 

бәрʼда, кӧ диса вәгәрʼийа, чьqьләкә дара зәйтуне нькӧледа. 

Нӧһ фәʼм кьр кӧ сәр дьне әʼрд вәбуйә. 

 

 
 

Кʼижан тәйрәдә Нӧһ бәрʼдан? 

........................................................... 
 



Хӧдан Хwәде готә Нӧһ: «Жь гәмийе дәркʼәвә, тӧ, кʼӧлфәта тә, кӧрʼед 

тә у букед тә, ӧса жи әw һʼәму рʼәʼwьр, тәйрәдә у һʼәйwанед 

гәмийеда. Ӧса жь һʼәму шулькийа дәрхә, кӧ сәр әʼрде бьшулькьн. 

Сәр дьнйайе бәрһәв зедә бьн». Аwа Нӧһ у һʼәмуйед тʼәви wи жь 

гәмийе дәркʼәтьн. 

 

 
 

Кʼи тʼәви Нӧһ жь гәмийе дәр кʼәтьн? 

................................................................................ 
 



Нӧһ горигәһәк* чекьр у жь һәр һʼәйwанәд у тәйрәдед паqьж һьлдан у 

сәр горигәһе Хwәдерʼа кьрьнә qӧрбан. 

 

*Щик бона qӧрбандайине. 

 

 
  
Нӧһ чь чекьр у чьма?........................................................ 



Хwәде готә Нӧһ: «Нава мьн у wәда у һʼәму бинбәред тʼәви wә у 

зӧрʼәтед wә Әз әве кʼәскәсоре датиньм, чаwа нишана пәймана мьнә 

һʼәта-һʼәтайе. Гава Әз сәр дьне әʼwьра тʼоп кьм, бьра кʼәскәсора мьн 

хӧйа бә. Һьнге әзе пәймана хwә бир биньм, кӧ нава мьн у wәда у 

һʼәму бинбәрада һәйә, кӧ иди дьнйайе нәбә бәʼр, кӧ рʼӧһʼбәр у 

бинбәра ӧнда кә». 

 
 
 

Хwәде чь дани чаwа нишана пәймана хwә? 

....................................................................... 


